
Nuuk, oktoberip 5-at, 2010

Inatsisartut suleriaasiat § 36 immikkoortoq 1 naapertorlugu Naalakkersuisunut imaattumik 
apeqquteqarniarpunga.

Naalakkersuisunut Apeqqut: 
Ullumi oktoberip 5-ani aalisarnermut naalakkersuisup tusagassiortunik katersortitsinermini 
oqaatigaa aalisartut piniartullu nungusaataanngitsumik pisuussutinik uumassusilinnik atuineq 
qanoq paasisariaqarneranik ilisimasaqarnersut paaserusullugu.
Naalakkersuisut isumaqarpat aalisartut piniartullu tassaasut pisuussutinik uumassusilinnik 
atuinermi nungusaataanngitsumik piniarneq aalisarnerlu ilisimanngikkaat?
Itisileqquara suna tunngavigalugu aalisarnermut naalakkersuisoq taamatut oqarnerminut 
tunngavigineraa. Sumi tamanna allassimavara uppernarsarneqarsimallunilu?
(Inatsisartunut ilaasortaq Aleqa Hammond, Siumut)

Tunngavilersuut: 
Nunatsinni qangarsuaaniilli aalisartortatatta piniartortattalu ilisimasat, ileqqut, piniariaatsit, 
agguaariaatsit pissusiusut ataqqisaraat. Nunatsinni piniartunit aalisartunillu siunissami 
pisassaqartuarnissarput inuiattut ilisimaneqarpoq. Taamaammat tusarsimanngisaannarpunga 
aalisartoqartartoq aammalu piniartoqartartoq nungusaataasumik siunertaqarlutik aalisarlutillu 
piniartunik. Tusarsimanngisaannarpunga aamma nungusaataanngitsumik atuinerup isumaanik 
ilisimasaqanngitsunik.

Piumasaraara pisarnertut ullut suliffiusut qulit qaangiutsinnagit apeqqutima 
akereersimaneqarnissaa.

